






 

 

O b r a z l o ž e nj e 

 

Pravni osnov 

 

Pravni osnov za donošenje ovog zaključka sadržan je u odredbama člana 16. stav 4. Zakona o Vladi 

Zeničko-dobojskog kantona („Službene novine Zeničko-dobojskog kantona”, broj: 7/10 - prečišćeni 

tekst i 3/23) i člana 10. i člana 42. Zakona o cestovnom prijevozu Federacije Bosne i Hercegovine 

(„Službene novine Federacije BiH”, broj: 28/06, 2/10, 57/20 i 44/22). 

 

Razlozi za donošenje 

 

Poslanik u Skupštini Zeničko-dobojskog kantona Alen Kapković podnio je Inicijativu za izmjenu i 

dopunu Odluke o organizaciji i načinu obavljanja taksiprijevoza putnika na području Zeničko-

dobojskog kantona - Novi prečišćeni tekst („Službene novine Zeničko-dobojskog kantona”, broj: 10/19) 

dana 23.04.2024. godine. Nakon usaglašavanja sa Ministarstvom za prostorno uređenje, promet i 

komunikacije i zaštitu okoline Zeničko-dobojskog kantona poslanik Alen Kapković je 02.07.2024. 

godine dostavio Inicijativu sa novim tekstom za izmjenu i dopunu člana 10. Odluke o organizaciji i 

načinu obavljanja taksiprijevoza putnika na području Zeničko-dobojskog kantona - Novi prečišćeni 

tekst („Službene novine Zeničko-dobojskog kantona”, broj: 10/19). 

 

Shodno odredbama člana 112. Poslovnika Skupštine Zeničko-dobojskog kantona („Službene novine 

Zeničko-dobojskog kantona”, broj: 5/24), Ministarstvo je Vladi Zeničko-dobojskog kantona dostavilo 

Mišljenje o Inicijativi koje je Zaključkom, broj: 02-02-12718/24 od 12.07.2024. godine, Vlada 

prihvatila i uputila u skupštinsku proceduru. 

 

Skupština Zeničko-dobojskog kantona, na 28. sjednici, održanoj 31.07.2024. godine, donijela je 

Zaključak, broj: 01-02-13710/24 od 31.07.2024. godine, kojim je prihvaćena Inicijativa Alena 

Kapkovića, zastupnika u Skupštini Zeničko-dobojskog kantona, za izmjenu i dopunu Odluke o 

organizaciji i načinu obavljanja taksiprijevoza putnika na području Zeničko-dobojskog kantona – Novi 

prečišćeni tekst (“Službene novine Zeničko-dobojskog kantona”, broj: 10/19). 

Tačkom 2. Zaključka, broj: 01-02-13710/24 od 31.07.2024. godine, Skupština Zeničko-dobojskog 

kantona je zadužila Ministarstvo za prostorno uređenje, promet i komunikacije i zastitu okoline i Vladu 

Zeničko-dobojskog kantona, da povodom podnesene Inicijative, a u skladu sa datim Mišljenjem 

Ministarstva za prostorno uređenje, promet i komunikacije i zaštitu okoline, broj: 12-23-12145-1/24 od 

08.07.2024. godine, koje je prihvaćeno Zaključkom Vlade Zeničko-dobojskog kantona, broj: 02-02-

12718/24 od 12.07.2024. godine, u roku od 30 dana pripreme i u skupštinsku proceduru dostave 

Prijedlog Odluke o izmjenama i dopunama Odluke o organizaciji i načinu obavljanja taksiprijevoza 

putnika na području Zeničko-dobojskog kantona. 

Postupajući po navedenom zaključku Skupštine, Ministarstvo je pripremilo prijedlog teksta Odluke o 

izmjenama i dopunama Odluke o organizaciji i načinu obavljanja taksiprijevoza putnika na području 

Zeničko-dobojskog kantona, za kojeg je dana 07.08.2024. godine zatražilo mišljenja Sekretarijata za 

zakonodavstvo, Ministarstva za pravosuđe i upravu i Ministarstva finansija, u smislu odredbi člana 31. 

stav 1. Poslovnika o radu Vlade Zeničko-dobojskog kantona (“Službene novine Zeničko-dobojskog 

kantona”, broj: 10/21). 

U komunikaciji sa predstavnicima Sekretarijata za zakonodavstvo i Ministarstva za pravosuđe i upravu, 

utvrdili smo da prvobitno predloženi tekst prijedloga Odluke ima nedostataka u smislu eventualne 

nemogućnosti provođenja u lokalnim zajednicama te da je Odluku u tom smislu potrebno doraditi, a i 

zbog eventualnih neusaglašenosti sa principima Zakona o nasljeđivanju, Zakona o konkurenciji i 

Zakona o principima lokalne samouprave u Federaciji BiH. 

U tom smislu, Ministarstvo je dana 03.10.2024. godine obavijestilo Ministarstvo finansija, Sekretarijat 

za zakonodavstvo i Ministarstvo za pravosuđe i upravu da odustaje od prvobitno predloženog teksta 

prijedloga Odluke o izmjenama i dopunama Odluke o organizaciji i načinu obavljanja taksiprijevoza 

putnika na području Zeničko-dobojskog kantona, zbog potrebe dodatnih konsultacija i usaglašavanja 

teksta odluke i usvojene inicijative. 



Zatim je izrađen novi tekst prijedloga Odluke o izmjenama i dopunama Odluke o organizaciji i načinu 

obavljanja taksiprijevoza putnika na području Zeničko-dobojskog kantona u kojem su, kako bi se 

izbjegle eventualne neusaglašenosti sa principima Zakona o nasljeđivanju i Zakona o konkurenciji, 

izostavljene tačke a) i b) iz prvobitno predloženog teksta Odluke, a koje su se odnosile na mogućnost 

prijenosa prava na raspored taksivozila u slučaju trajnog prestanka rada fizičkog lica taksiprijevoznika 

zbog smrti, penzionisanja ili trajne odjave. 

U novopredloženom tekstu Odluke preciznije su definirane procedure na koji način su obavezane 

lokalne zajednice da u svojim aktima u kojima propisuju način korištenja taksistajališta definiraju da će 

svojim rješenjem dozvoliti i izvršiti prijenos prava korištenja dva rasporeda na taksistajalištima sa 

fizičkih lica koja imaju utvrđen raspored taksivozila na taksistajalištu na drugo fizičko lice registrovano 

za obavljanje taksiprijevoza, po principu dva za jedan, a što se dokazuje na osnovu zaključenog 

ugovora ovjerenog kod nadležnog organa koji obavezno mora da sadrži tačan naziv i broj taksistajališta, 

te broj stajališnog mjesta za koje se vrši prijenos. Također, kako bi se obezbijedila slobodna tržišna 

konkurencija definirano je da drugo oslobođeno taksistajalište postaje slobodno taksistajalište i raspored 

taksivozila na isto se vrši putem javnog poziva. 

Ovako pripremljen tekst prijedloga Odluke je dostavljen radi davanja mišljenja o istom Savezu općina i 

gradova Federacije BiH aktom, broj: 12-23-12145-5/24 od 03.10.2024. godine. 

Savez općina i gradova FBiH je dana 28.10.2024. godine Ministarstvu dostavio akt, broj: 541/24 od 

24.10.2024. godine, u kojem navode da su zaprimili obavijesti Općine Žepče i Općine Maglaj da 

nemaju komentara, mišljenja i sugestija na prijedlog Odluke o izmjenama i dopunama Odluke o 

organizaciji i načinu obavljanja taksiprijevoza putnika na području Zeničko-dobojskog kantona. 

Ministarstvo je potom uspostavilo komunikaciju sa svim ostalim općinama i gradovima na području 

Zeničko-dobojskog kantona nakon čega je, uz određene manje korekcije u tekstu Odluke koje su 

proizašle iz komunikacije sa predstavnicima lokalnih zajednica, dana 04.11.2024. godine uputilo tekst 

prijedloga Odluke o izmjenama Odluke o organizaciji i načinu obavljanja taksiprijevoza putnika na 

području Zeničko-dobojskog kantona Sekretarijatu za zakonodavstvo, Ministarstvu za pravosuđe i 

upravu i Ministarstvu finansija, radi davanja mišljenja o istoj u smislu odredbi člana 31. stav 1. 

Poslovnika o radu Vlade Zeničko-dobojskog kantona (“Službene novine Zeničko-dobojskog kantona”, 

broj: 10/21). 

 

Imajući u vidu naprijed navedeno, Ministarstvo predlaže Vladi Zeničko-dobojskog kantona da poštujući 

obaveze koje proizilaze iz Zaključka Skupštine, broj: 01-02-13710/24 od 31.07.2024. godine, utvrdi 

prijedlog Odluke o izmjenama i dopunama Odluke o organizaciji i načinu obavljanja taksiprijevoza 

putnika na području Zeničko-dobojskog kantona, te istu sa svim prilozima dostavi u skupštinsku 

proceduru. 

 

Finansijski efekti 

Za provođenje ovog zaključka nisu potrebna dodatna sredstva u Budžetu Zeničko-dobojskog kantona. 

 

 

  

  

 


































































